
UVOD 

 

Općina Bosansko Grahovo locirana je u jugozapadnom dijelu BiH i obuhvata površinu 

od 780km2, a nalazi se u sastavu Kantona 10 Livno, Federacija BiH. Graniči sa opštinama 

Drvar, Glamoč, Livno i Kulen Vakuf u Federaciji BiH i opštinama Srb, Knin i Kijevo u 

Republici Hrvatskoj, a od obale Jadranskog mora udaljena je 80 km (Šibenik). Geografska 

širina i dužina je 44° 11' 00'' N i 16° 22' 00'' E. Područje općine je naseljeno sa 33 naseljena 

mjesta. Magistralnim putevima povezana je sa Kninom u Republici Hrvatskoj a zatim Livnom 

i Drvarom u Federaciji BiH. 

Stalno promjenljivi ekonomski, socijalni i ekološki uvjeti modernog svijeta nameću 

shvatanje da šuma nije samo prostor za proizvodnju drveta već je zbog svojih izuzetno 

značajnih osobina primarna ljudska potreba. 

Kao neobična tvorevina prirode i značajan objekat društvene aktivnosti ona je zbog svojih 

ekoloških, socijalnih i proizvodnih funkcija dobro od općeg interesa. U širokoj lepezi 

gospodarenja prirodnim resursima, šuma kao obnovljiv resurs i značajan dio prirodnih 

bogatstava, postavlja pred gospodarenje izuzetno zahtjevne zadatke, ciljeve i poslove. 

Nezahvalno bi bilo posmatrati planiranje u gospodarenju šumskim resursima jednostrano već 

obavezno kroz prizmu svih ostalih aktivnosti vezanih za prirodu i gospodarenje njenim 

potencijalima. S obzirom, da iz dana u dan raste svjesni interes modernog čovjeka o prirodi, s 

čime se progresivno mjenjaju odnosi prema okolini u kojoj živi, planiranje gospodarenja 

šumama postaje sve dinamičnije, zahtjevnije, odgovornije i podložnije kritici šire zajednice. 

Stoga gospodarenje šumama nije, ne može i ne smije biti samo uski problem šumarstva kao 

oblasti u kojoj se odvija, naprotiv ono je širi društveni zadatak koji kao takav treba biti 

definiran, razrađen i savladan. 

Prema međunarodnoj definiciji usvojenoj u Helsinkiju 1993, „Održivo gospodarenje 

podrazumjeva upravljanje i korišćenje šuma i šumskog zemljišta na takav način i u takvom 

stepenu, da se očuva biodiverzitet, a produktivnost, obnavljanje, vitalnost i potencijal šuma da 

budu na nivou kojim bi se zadovoljile odgovarajuće ekološke, ekonomske i socijalne potrebe i 

današnje i budućih generacija kako na lokalnom tako i na nacionalnom nivou, a da se pri tom 

ne ugroze i oštete neki drugi ekosustavi“ (MCPFE, Helsinki, 1993). Ta definicija postavlja 

visoke zahtjeve u svim segmentima gospodarenja šumama, a naročito u dijelu planiranja. 

Šumskogospodarska osnova kao zakonski instrument tog principa, ne može riješiti sve 



probleme u gospodarenju šumama. Ona prostornim uređenjem šuma, klasifikacijom, 

planovima i utvrđenim ciljevima gospodarenja, predviđenim metodama rada kreira pravce 

kretanja izgradnje šumskogospodarskog područja. 

Šumskogospodarskom osnovom ne mogu se rješavati problemi na regionalnom nivou, 

jer se isti moraju rješavati dugoročnim programima razvoja šumarstva (i drvne industrije) i 

unapređenjima gospodarenja šumama. Neophodno je na osnovu planova šumskogospodarske 

osnove. 

 

OSNOVNE KARAKTERISTIKE ŠGO "BOSANSKO-GRAHOVSKO" 

Povijest područja 

 

ŠGP ,,Bosansko-Grahovsko“ formirano je na osnovu Odluke Izvršnog vijeća NR BiH 1961. 

godine (Sl. list NR BiH br. 28/61 i Sl. List NR BiH br. 31/61). Formirano šumskogospodarsko 

područje činile su slijedeće gospodarske jedinice: Uilica, Jadovnik–Grahovo, Jadovnik-Drvar, 

Međugorje-Nuglašica i Gnjat-Risovac. Nakon stupanja na snagu Zakona o Federalnim jedinicama 

(Sl.novine FBiH br.9 od 30. juna 1996. god.) kao i Zakona o konstituiranju novih općina FBiH i 

izmjeni područja i općina podijeljenih međuentitetskom i međukantonalnom granicom (Sl.novine 

FBiH br.6 od 9. marta 1998. godine) dio ŠGP,,Bosansko-Grahovskog“ pripojen je USK i dat na 

gospodarenje SPD ,,Unskosanske šume“. Pored toga i odjeli koji se nalaze na teritoriji općine Drvar 

pripojeni su ŠGP ,,Drvarskom“.  

 

Geografski položaj područja 

 

ŠGP ,,Bosansko –Grahovsko“ nalazi se u jugozapadnom dijelu Bosne i Hercegovine na 

teritoriji Hercegbosanskog kantona (Kantona 10). 

Područje se prostire duž vijenca planine Dinare, koji na sjeverozapadu počinje Uilicom a 

završava planinom Gnjat na jugoistoku te na dijelovima planine Šator i Jadovnik na sjeveroistoku. 

Između ovih planina smještena su dva kraška polja, Grahovsko polje nadmorske visine do 850 m, 

dužine 29 km a širine 4 km i Livanjsko polje nadmorske visine od 700 - 800 m sa površinom koja 

pripada općini od 10.000 ha i dužinom od 13 km sa širinom 8 km. Nadmorska visina u centru 

Bosanskog Grahova je 860 m. 

  



Vegetacijske karakteristike područja 

 

 

Šumsko gospodarsko područje "Bosansko-Grahovsko" je veoma različito po svom 

vegetacijskom pokrivaču, uvjetovanom prije svega uzajamnim djelovanjem mnoštva različitih 

ekoloških faktora (stanišnih faktora) koji svojim kopleksnim djelovanjem u prirodi i uzrokuju 

stvaranje široke skale različitih tipova šuma ovog područja. 

Prema Ekološko-vegetacijskoj rejonizaciji BiH (Stefanović V., et al, Sarajevo 1983.), ovo 

područje se nalazi u mediteransko-dinarskoj oblasti i submediteransko-planinskom području. Ovaj 

rejon prostire se u višim dijelovima mediteransko-dinarske oblasti, uglavnom iznad 800 m po do 

najviših predjela, koji prelaze 2000 m nadmorske visine (granični pojas mediteransko-dinarske i 

unutrašnjodinarske oblasti). Prema orografskim karakteristikama predstavlja izrazito planinsko 

područje sa široko zastupljenim subalpinskim pojasom. 

 

- Realna šumska vegetacija 

U mozaičnom rasporedu šumske vegetacije zastupljene su šume bukve i jele bez smrče (Abieti-

Fagetum), sekundarne šume bukve (Fagetum montanum illyricum). Za staništa u klisurama i 

kanjonima karakteristične su termofilne šume bukve (Seslerio- Fagetum, Aceri obtusati – 

Fagetum) i šume crnog graba (Seslerio-Ostryetum). 

Za površine eksponirane jugu i zapadu karakteristične su hrastove fitocenoze: cera i kitnjaka 

(Quercetum petraeae-cerris) i cera (Orno-Quercetum cerris). Subalpinski pojas se odlikuje po 

zastupljenosti subalpinskih šuma bukve (Fagetum subalpinum). Najviši pojas čini klekovina bora 

(Pinetum mugi). 

 

- Potencijalna šumska vegetacija 

Najveće površine pripadaju šumi bukve i jele bez smrče. Unutar ovih, topliji položaji pripadaju 

hrastovim fitocenozama (šume cera i kitnjaka i šume cera), zatim šumama crnog graba i 

termofilnim šumama bukve u klisurama, odnosno različitim termofilnim fitocenozama često sa 

reliktnim obilježjima, refugijalnog karaktera. Subalpinski pojas pripada subalpinskim šumama 

bukve i klekovine bora, unutar kojih izraženiji položaji na nekim masivima predstavljaju staništa 

šuma munike. 

  



Miniranost područja 

 

Tokom izvođenja ratnih dejstava u periodu 1992.-1995.godina značajan dio 

šumskogospodarskog područja "Bosansko-Grahovskog" je miniran minsko-eksplozivnim 

sredstvima. 

 

Dakle, ukupno minirana površina po ovom uređivanju iznosi 9315,82 ha (nesporna 

površina je 9236,98 ha) ili 21,7% ukupne površine šumskogospodarskog područja. Minirane 

površine su izmjerene i unijete u iskaz površina po klasifikacijskim i uređajnim jedinicama za koje 

je utvrđena drvna zaliha i prirast na bazi uporedbe sa premjerenim sastojinama i vode se privremeno 

kao posebni inventar koji nije uključen u izradu planova ŠGO za naredni uređajni period. 

 

Zaštitu šuma obavezno treba provoditi na deminiranim površinama bez obzira na ostale 

aktivnosti. 

 

 

 



 

 

STANJE KOMUNIKACIJA I OTVORENOSTI ŠGP-a I G.J. NA KRAJU PROD.PERIODA 31.12.2024. GOD. 

 

 

 

  



 

IV PLANOVI GOSPODARENJA ŠUMAMA ZA NAREDNI UREĐAJNI PERIOD 

 

U okviru ovoga dijela ŠGO obrađeni su planovi gospodarenja za naredni uređajni 

period, na 

principu kontinuiteta (potrajnosti) gospodarenja i očuvanja biodiverziteta šumskih ekosustava 

sukladno odredbama važeće Uredbe o šumama i Pravilnika o elementima za izradu 

šumskogospodarskih osnova. 

Planovi sadrže ciljeve gospodarenja koji su dugoročnog karaktera i mjere za provođenje 

tih ciljeva za naredni uređajni period sa važnošću od 01.01.2015. do 31.12.2024. godine, a 

odnose se na: obim sječa (etat), obim šumsko-uzgojnih radova, zaštitu šuma, tehnološki proces 

iskorištavanja glavnih šumskih proizvoda, mogućnost korištenja sekundarnih šumskih 

proizvoda, izgradnju šumskih komunikacija i ostalih objekata investicijskog karaktera, te 

ekonomsko - financijsku analizu provođenja planova ŠGO. 

Na osnovu utvrđenog stanja šuma, analize i ocjene dosadašnjeg gospodarenja i 

postavljenih ciljeva gospodarenja, navedeni zakonski propisi propisuju obavezne planove koje 

treba da sadrži ova ŠGO i to: 

- plan sječa za Š.G.P, po količini i dinamici, po gazdinskim klasama i kategorijama šuma, za 

gospodarske jedinice i područja općina, po kategorijama šuma i strukturu šumskih drvnih 

sortimenata za iste klasifikacione jedinice; 

- plan šumskouzgojnih radova po gazdinskim klasama i ukupno za ŠGP kao cjelinu 

- plan zaštite šuma za Š.G.P; 

- plan tehnološkog procesa proizvodnje glavnih šumskih proizvoda i korištenja sekundarnih 

šumskih proizvoda za ŠGP 

- plan investicionih ulaganja u izgradnju šumskih komunikacija i drugih objekata za ŠGP i GJ 

- ekonomsko finansijsku analizu gospodarenja šumama za ŠGP. 

Navedeni planovi šumsko-gospodarske osnove detaljno se razrađuju po prostornim, uređajnim 

i klasifikacijskim jedinicama prema važećem pravilniku i to za : 

- šumskogospodarsko područje; 

- gazdinske klase; 

- gospodarske jedinice; 

- područja općina; 

- područja kantona/ukoliko je ŠGP locirano na više kantona. 

Obzirom da je šumsko-gospodarsko područje locirano na na teritoriji jedne općine 

podaci su identični za te uređajne jedinice. 



 

PLAN ISKORIŠTAVANJA ŠUMA 

 

Planom iskorištavanja šuma obuhvaćen je proces realizacije glavnih šumskih proizvoda 

na temelju količine i dinamike sječa i utvrđene strukture šumskih drvnih sortimenata i plan 

korištenja sekundarnih (ostalih) šumskih proizvoda. 

Plan iskorištavanja šuma za glavne šumske proizvode, za šumskogospodarsko područje 

prema članu 51 važećeg Pravilnika o elementima za izradu Š.G.O. sadrži: 

- Prikaz glavnih karakteristika tehnologija iskorištavanja koje će se primjenjivati za pojedine 

kategorije šuma u ovisnosti od uvjeta rada; 

- Plan sredstava rada potrebnih za realizaciju planirane proizvodnje po godinama realizacije i 

za uređajni period. 

PRIKAZ GLAVNIH KARAKTERISTIKA TEHNOLOGIJA RADA 

 

Tehnološki proces obuhvata sljedeće faze rada: 

 

- sječa i izrada stabala, 

- transport drveta (primicanje i privlačenje, lifranje, iznošenje i prijevoz), 

- uskladištenje, 

- utovar. 

 

Da se realizira planirani obim sječa u vidu odgovarajućeg asortimana, potrebno je 

primijeniti tehnologiju rada u iskorišćavanju glavnih šumskih proizvoda, koja će biti 

savremena u onolikoj mjeri, koliko to dozvoljavaju ostali faktori koji direktno utječu na 

opstanak šuma. Odgovarajuće tehnologije rada iz oblasti iskorištavanja šuma trebale bi se 

propisivati posebno za svaki tehnološki tip, u koji se svrstavaju šume za koje je dati tehnološki 

proces optimalan. 

  



 

PLAN ŠUMSKOUZGOJNIH RADOVA 

 

Plan šumsko-uzgojnih radova u gospodarenju šumama i šumskim zemljištima, 

rezultanta je stanja šuma, ekološko-proizvodnih potencijala ŠGP-a, utvrđenih proizvodno-

tehničkih ciljeva, utvrđenih sistema gospodarenja i realnih ekonomskih mogućnosti subjekta 

gospodarenja za realizaciju utvrđenog plana. Plan uzgajanja šuma u okviru ŠGO se bavi 

pitanjima osnivanja, njegom i podmlađivanjem šumskih sastojina s ciljem optimalnog i trajnog 

ispunjenja gospodarskih i općekorisnih funkcija šuma. 

 

Plan šumskouzgojnih radova za gazdinske klase visokih šuma sa prirodnom obnovom 

sadrži: 

 

 Površine na kojima će se provoditi prirodna obnova, 

 Obim vještačkog pošumljavanja radi kompletiranja prirodne obnove, 

 Površine na kojima će se provoditi mjere njege, 

 Površine na kojima će se vršiti pošumljavanje, 

 Površine na kojima će se vršiti vještačko pošumljavanje u cilju podizanja šumskih 

zasada i mjere njege šumskih zasada (kultura) koje će se podići na tim površinama. 

 

Plan šumskouzgojnih radova za postojeće šumske zasade sadrži: 

 

 Obim vještačkog pošumljavanja u cilju popunjavanja šumskih zasada, 

 Obim novih pošumljavanja poslije golih sječa šumskih zasada, 

 Mjere njege šumskih zasada. 

 

Plan šumskouzgojnih radova za izdanačke šume sadrži: 

 

 Površine za pošumljavanje nastale čistom sječom i mjere njege šumskih zasada koji 

će se podići na tim površinama, 

 Površine na kojima će se mjerama njege provoditi prirodna obnova kad se planira 

indirektna konverzija izdanačkih u visoke šume. 

 

Plan šumskouzgojnih radova za šibljake i goleti sadrži: 

 

 Površine za pošumljavanje i mjere njege šumskih zasada koji će se podići na tim 

površinama. 

  



 

4.1. Klasifikacija šumskouzgojnih radova 

 

Da bi šumsko-uzgojne radove u okviru uređivanja šuma mogli precizirati i kontrolirati 

njihovo izvršenje, shodno postavljenim tehničkim ciljevima gazdinskih klasa i primjenjenim 

sistemima sječa razvrstani su kako slijedi: 

 

1. Pošumljavanje sadnjom sadnica obavljat će se u sljedećim konkretnim slučajevima: 

- gdje se formiraju male sječine, primjenom skupinasto-prebornog sistema sječa u visokim 

šumama, 

- gdje se formiraju gole površine, primjenom čistih sječa u izdanačkim šumama, 

- u šibljacima i na neobraslom šumskom zemljištu, goletima ispod gornje granice privredne 

šume (pošumljavanje 10% ukupne površine) 

 

2. Kompletiranje prirodnog podmlatka: odnosi se na sadnju sadnica ili unošenje sjemena 

nedovoljno podmlađenih površina prirodnim putem, pri primjeni sistema prebornih sječa. 

 

3. Popunjavanje šumskih zasada (kultura): odnosi se na dodatnu sadnju na pošumljenim 

površinama, gdje je uspjeh pošumljavanja djelimično ili u potpunosti izostao na: 

- pošumljenim goletima i šibljacima; 

- sječinama nastalim primjenom sistema čistih sječa na manjim površinama; 

- sječinama skupina nastalih primjenom skupinasto-prebornog sistema sječa. 

 

4. Njega prirodnog podmlatka i onog koji je vještački unešen (njega mladika): provodit 

će se u visokim šumama sa prirodnom obnovom; na novoformiranim ili zatečenim podmladnim 

jezgrima, provođenjem čiščenja korovske vegetacije ili izbojaka iz panjeva (uz eventualno 

popunjavanje). 

5. Njega guštika: u podmladnim jezgrima faze guštika, nastalim u proteklom periodu. 

 

6. Priprema zemljišta za prirodnu obnovu: vršit će se u visokim šumama sa prirodnom 

obnovom kod primjene predviđenih sistema sječa. 

  



 

PLAN ZAŠTITE ŠUMA 

 

Zaštita šuma u okviru izrade planova ŠGO određena je članovima 34-43. Zakona o 

šumama i razrađena u Pravilniku o elementima za izradu šumskogospodarskih osnova 

navedenih u uvodnom  dijelu osnove. Plan zaštite šuma utvrđuje se za ŠGP kao cjelinu (član 

55. Pravilnika). Plan zaštite šuma za naredni uređajni period sastoji se iz dva dijela i to: 

 

- općeg dijela, u kojem se daje kratak opis pojedinih štetočina, uzročnika bolesti i ostalih štetnih 

faktora koji negativno utječu na šumske ekosustave i mogu se pojaviti u sadašnjim ili 

izmijenjenim uvjetima klime i okruženja. 

- posebnog (specijalnog) dijela, u kojem se daju mjere zaštite pojedinih gospodarskih vrsta 

drveća u sklopu kategorija šuma, od faktora navedenih u općem dijelu, ukoliko se utvrdi da su 

štete takve prirode da su potrebne intenzivnije, preventivne ili eventualno represivne mjere 

zaštite. 

 

Opće mjere zaštite šuma obuhvaćaju: 

- štetnih insekata i drugih životinja (glodari, ptice, divljač, stoka), 

- uzročnika bolesti, 

- požara, 

- ostalih štetnih faktora (abiotski, antropogeni i drugi). 

 

Posebne mjere zaštite odnose se na konkretne aktivnosti u pojedinim kategorijama šuma, 

odnosno njihovim dijelovima definirane stanjem šuma . Kod propisivanja ovih mjera koristit 

će se prikupljeni i statistički obrađeni taksacijski podaci koji se odnose na zaštitu šuma, 

propisani važećim Pravilnikom.  

  



 

CERTIFICIRANJE ŠUMA 

 

ŠGD Hercegbosanske šume d.o.o. kao preduzeće koje gospodari šumama na području 

Hercegbosanske županije prihvatilo je proces certifikacije FSC-a. Kao takvo donijelo je i smjernice 

za utvrđivanje i postupanje sa šumama i šumskim zemljištem visoke zaštitne vrijednosti (br.01/1- 

670/12 dana 28.02.2012.). Na temelju tih smjernica ali i drugih međunarodnih konvencija šumarija 

Bosansko Grahovo predlaže da se na području na kojem ona gospodari pojedini gospodarski objekti 

(odjeli/odsjeci) stave u kategoriju gore navedenih šuma i šumskog zemljišta. Izdvojene su određene 

zone šuma VZV, koje, donekle, odgovaraju sastojinskim prilikama, te ekonomskim i gospodarskim 

aspektima. U daljnjem tekstu navodimo određene zone gospodarenja i njihove karakteristike u 

okviru izdvojene zone šuma VZV. 

 

 


